
Il - ARABAKO LURRALDE
HISTORIKOAREN TOKI ADMINISTRAZIOA

ARTZINIEGAKO UDALA

Artziniegako kultur etxearen funtzionamendurako arautegia behin betiko onestea

Udal honek 2025¢eko irailaren 20ko ezohiko bilkuran, Artziniegako kultur etxearen funtzio-
namendurako arautegiaren hasierako onespena erabaki zuen.

2025eko urriaren 20ko ALHAON (119. zenbakia) iragarkia argitaratu zen, eta jendaurrean egon
bitarteko aldian inolako erreklamaziorik aurkeztu ez denez, behin betiko onetsi da, eta honela
geratu da idatzita:

Artziniegako kultur etxearen funtzionamendurko arautegia onartzea
Lehenengoa. Kultur etxearen funtzionamendurako arautegia honela onestea:

Artziniegako kultur etxea Artziniegako kultur jarduera garatzeko titulartasun publikoko eraikina
da. Artziniegako herritarren partaidetzarako bidea eta erreferentzia puntu soziokulturala izatea
du xede. Haren helburu nagusia kultura eta prestakuntza irisgarriago bihurtzea, elkartegintza
sustatzea eta herritarren partaidetza bultzatzea da.

A) BARNE ARAUDIA.
1. artikulua. Xedea

Araudi honen xedea da erabiltzaileek Artziniegako kultur etxearen instalazioak eta gainerako
zerbitzuak erabiltzeko baldintzak ezartzea.

Erabiltzailetzat hartzen dira kultur etxera instalazioak, zerbitzuak eta programak erabiltzera
sartzen diren guztiak. Erabiltzaileak banakakoak edo taldeak izan daitezke. Pertsona guztiek,
arautegi honetaz, parte hartzen duten edo erabiltzen dituzten zerbitzu eta prestazio bakoitzaren
arauak eta jarraibideak bete beharko dituzte.

2. artikulua. Instalazioak erabiltzea
1) Erabiltzaileen betebeharrak:

a) Une oro errespetuzko tratu duina izatea jardueren arduradunekin, animatzaileekin, lan-
gileekin eta gainerako parte hartzaileekin, eta gainerako erabiltzaileekiko errespetua zaintzea,
bizikidetza onerako behar den adeitasuna zainduz.

b) Jarduerak garatzeko eskuratzen dituen instalazioak eta materiala zaintzea, egoera ezin
hobean egon daitezen saiatuz. lldo horretan, erabiltzaileen betebeharra izango da:

— Instalazioak, zerbitzuak eta ekipamendua behar bezala tratatzea eta zuzen erabiltzea.
Zabarkeriaz jokatzeagatik edo berariaz sortutako kalteak ekitaldiaren erantzulearen kontura
izango dira.

— Funtzionamenduan arazoren bat badago, zerbait apurtzen bada, hutsen bat gertatzen
bada edo araudi honetan xedatutakoa betetzen ez bada, horren berri ematea.

— Emandako arau guztiak onestea eta betetzea, langileen lana erraztuz, errespetatuz eta
jarraibideak betez.

— Baimendutako jarduerak besterik ez egitea.

— Intimitatea gorde eta errespetatzeko helburuarekin, ezin da argazki edo bideo kamerarik
erabili, eta erabat debekatuta dago bainugeletan, aldageletan eta antzekoetan irudiak hartzea.
Irudiak jaso nahi direnean, baimena eskatu beharko zaio instalazioaren arduradunari, irudien
xedea zehazteko.

— Jardueretan izena ematean, horiek finantzatzeko ekarpen gisa ezartzen diren prezioak
ordaintzea.

— Zentroko ordutegia eta jarduera bakoitzerako ezarritako ordutegiak errespetatzea.
— Zerbitzu bakoitzerako ezarritako prezio publikoak edo tasak ordaintzea.

c) Umeen sarbidea: segurtasun arrazoiengatik, 10 urtetik beherako guztiak 18 urtetik gorako
pertsonek lagunduta eta horien ardurapean sartuko dira. Salbuespena izango da ikastaro edo
tailerretara doazenean edo jardueraren arduradun diren langileak dituzten talde antolatuen
parte direnean.

d) Arautegi honetan eta gainerako arauetan eta organo eskudunek baliozkotasunez hartutako
erabakietan ezarritakoa betetzea.

2) Instalazioetan debekatuta dago:

a) Edozein motatako pankartak, kartelak edo eskuorriak edo edonolako publizitatea jartzea
eraikinaren barrualdeko edo fatxadako eremu komunetan, udalaren baimenik gabe.

b) Jatea edo edari alkoholdunak kontsumitzea, kontrakoa baimentzen den jarduera edo
zerbitzuetan izan ezik.

c) Erretzea.

d) Animaliak instalazioetara sartzea, baldin eta gidari edo segurtasun zereginak betetzen
dituztenak ez badira.

e) Bizikletak, haurrentzako gurpil-jostailuak, irristailuak, gurpil-oholak eta antzekoekin sartzea.

f) Irrati, musika aparatu eta antzekoak erabiltzea horretarako egokiak ez diren espazioetan mu-
sika jartzeko (korridoreak, sarrera, ikasgelak eta abar), hala eskatzen duten jardueretan izan ezik.

g) Horretarako ez diren eremuetan jolastea, eskudeletatik irristatzea, oihu egitea, korrido-
reetan korrika egitea, kantatzea eta zentroaren funtzionamendu egokia alda dezaketen beste
jarduera batzuk egitea.

3. artikulua. Instalazioak erreserbatzea

1) Instalazioen erabilera oro udalaren baimenaren mende dago. Udalak beretzat gordetzen
du jarduerak egiteko erreserba eskaera onartzeko edo ukatzeko eskumena eta haien kalitatea-
ren edo udalaren esku hartze ildo edo helburuetara egokitzearen arabera egingo du; horrez
gain, erabilera-baldintzak, ordaindu beharreko prezioa (hala badagokio), ekipoak eta material
erabilgarriak eta abar ere ezarriko ditu.

2) Jarduera guztietan baimendutako gunearen erabilera egokiaz arduratuko den pertsona
bat egon beharko da. Pertsona edo entitate eskatzaileak espazioa laga zaion egoera berean
utzi beharko du. Halaber, erabiltzen diren instalazioak, altzariak, ekipoak eta materialak ondo
erabiltzen direla bermatu beharko du.

3) Instalazioen erreserbak udaletxean egingo dira, gutxienez ekitaldia baino lau egun lehe-
nago, eta adieraziko dira: eskatzen den gunea, ekitaldia eta haren deskribapena, beharrak, data
eta ordutegia eta harremanetarako pertsona arduraduna (adinez nagusikoa). Ez da telefono bi-
dezko erreserbarik onartuko. Erreserben ordainketa, aurreikusi bada, erabili aurretik egingo da,
betiere 48 ordu lehenago. Tartea ez da erreserbatutzat joko ordainketa egin arte.

4) Egindako erreserba-baliogabetzeak soilik idatziz eta modu frogagarrian justifikatutako
arrazoiengatik onartuko dira eta beti eskatutako jardueraren data baino gutxienez astebete
lehenago egingo da.

5) Instalazioen erabilera desegokiagatik edo arduragabekeriagatik kalteak sortzen badira,
erreserba egin duten erabiltzaile indibidualen edo kolektiboen kontura izango dira ordezkatze
edo konponketak.

6) Egin beharreko jarduerek ez dute ondasun ez higigarrien ez higiezinen egoera aldatuko.
Gainera, instalazioen eta/edo materialen erabilerari buruzko arau espezifikoak bete beharko dira.

7) Instalazioetan erabilgarri ez dauden elementuak erabili, maneiatu edo muntatzeko, Uda-
lak horietarako bitarteko, baldintza edo baimenak ezarriko ditu, hala badagokio, elementuok
baimendu ondoren. Kostu ekonomikorik eragingo balu eskatzaileak ordaindu beharko luke.

8) Espazioak astelehenetik ostiralera bitarte erabiltzeko eskatu ahal izango dira, 10:00etatik
14:00etara eta 16:00etatik 20:00etara. Giltzak udalean jaso eta bueltatuko dira, jendearentzako
harrera ordutegian. Arratsaldez egitekotan, liburutegian jaso eta entregatuko dira giltzak (harre-
manetarako pertsona: liburuzaina); ordutegi eta egun horietatik kanpo, eskaera zehatz bakoitza
aztertu eta baloratuko da.

9) Arduradunak zentroaren giltza zaindu beharko du eta, erabiltzen azkena bada, berau
itxi beharko du, espazioa erabiltzeko baimenaren erabakiak besterik ezarri ezean. Aldi berean,
lagatako tokiak ongi erabiltzeaz arduratuko da eta erabiltzaileak zaindu eta kontrolatuko ditu.

B) TARIFAK:

— Erabilera anitzeko aretoa alokatzea:

Egun erdia (gehienez 4 ordu): 20,00 euro.

Egun osoa (4 eta 8 ordu bitartean): 100,00 euro.
— Gainerako aretoak alokatzea:

Egun erdia (gehienez 4 ordu): 20,00 euro.

Egun osoa (4 eta 8 ordu bitartean): 40,00 euro.
— Musika edo entsegu gela alokatzea:

Egun erdia (gehienez 4 ordu): 20,00 euro.

Egun osoa (4 eta 8 ordu bitartean): 40,00 euro.
Espazioak lagatzeko zerbitzuaren tarifak ordaintzetik salbuetsita daude:

— Estatua, Eusko Jaurlaritza, Arabako Foru Aldundia, Artziniegako Udala eta horien men-
deko erakundeak.

— Alderdi politikoak, hauteskunde-garaian.

— Artziniegan egoitza duten gizarte, kultura eta kirol izaerako entitateak, baldin eta irabazi
asmorik gabe udalerriko biztanleentzako interes eztabaidaezineko jarduerak egiten badituzte.

— Auzo elkarteak eta jabeen erkidegoak.
Coworking espazioaren alokairua:

Gunea diseinuari, IKTei, industriari lotutako zerbitzuei, zerbitzu profesionalei eta abarri lo-
tutako jarduera bat garatzen duten edo garatuko duten partikularrentzat edo enpresentzat da.
Coworkingerako sarbidea izan dezakete bai ekintzaileek bai besteren konturako langileek, lan
egiteko espazio mugatu bat behar badute eta bulegoa partekatzeko eragozpenik ez badute.

Erreserbak udalean kudeatuko dira, ezarriko dituen bitartekoen bidez. Espazioaren erabilera
pertsonala eta besterenezina da. Debekatuta dago zarata eta gainerako erabiltzaileei eragozpe-
nak sortzen dizkien edozein elementu modu desegokian erabiltzea.

Erabiltzaileek uneoro eduki beharko dituzte lagatako espazioak eta bertako ekipamenduak
funtzionamendu, aurkezpen eta garbitasun egoera onean. Erabiltzaileak zuzenean eta haren kon-
tura konponduko ditu jarduerak eragiten dituen kalteak espazioaren egiturazko elementuetan,
instalazio orokorretan, erabilera komuneko eremuetan, lagatako espazioetan edo altzarietan.

Ordutegia: Ordutegi orokorra 08:00etatik 21:00etara izango da, astelehenetik larunbatera.
Eguneko tarifa: 5,00 euro; hilekoa: 50,00 euro; hiruhilekoa: 100,00 euro; seihilekoa: 150,00 euro.
Barne hartzen du:

— Banako postua coworking-gunean.

— Bilerak egiteko espazio komuna.

— Interneteko konexioa.

— Biltegiratzea (armairuak edo tiraderak, euritakontzia, esekitokia...).

— Garbiketa.

— Berogailua eta aire girotua.

Bigarrena. Araudi honetan jasota ez dauden kasuak hasieraz arlo soziokulturalak ebatziko
ditu, kasu kasuko eskumena duen organoak ebatz ditzan.

Artziniega, 2025eko abenduaren 2a

Alkatea

JOSEBA VIVANCO RETES

